საქართველოს სასჯელაღსრულებისა და პრობაციის მინისტრს ბატონ კახი კახიშვილს

ბატონო კახი,

როგორც მოგეხსენებათ, ,,2016 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2016 წლის 30 დეკემბრის N660 დადგენილებით დამტკიცებული დანართი 12-ის (ფსიქიკური ჯანმრთელობა) მეორე მუხლის მეორე პუნქტის თანახმად, პროგრამის მოსარგებლეებად განისაზღვრებიან პენიტენციურ დაწესებულებებში მყოფი პირები იდენტიფიკაციის დამადასტურებელი ოფიციალური დოკუმენტის არქონის მიუხედავად, რომელთა მიმართაც არსებობს საქართველოს სისხლის სამართლის საპროცესო კოდექსის 191-ე მუხლით გათვალისწინებული სასამართლო გადაწყვეტილება, იძულებითი ან არანებაყოფლობითი ფსიქიატრიული მკურნალობის მიზნით, პირის სტაციონარში მოთავსების შესახებ. აღნიშნული პირებისათვის პროგრამის ფარგლებში, მომსახურების მიმწოდებელ სამედიცინო დაწესებულებებში (ამ ეტაპზე შპს ,,აკადემიკოს ბიძინა ნანეიშვილის სახელობის ფსიქიკური ჯანრმთელობის ეროვნულ ცენტრში“), უზრუნველყოფილია სტაციონარული მომსახურება, მათ შორის, მკურნალობა და დამატებითი მომსახურება (დაცვა და უსაფრთხოება), რაც სრულად პასუხობს ევროპის საბჭოს მინისტრთა კომიტეტის 2004 (10) რეკომენდაციას, რომლის თანახმადაც ,,ფსიქიკური აშლილობის მქონე მსჯავრდებულს არანებაყოფლობითი ფსიქიატრიული მომსახურება არ უნდა მიეწოდებოდეს პენიტენციურ დაწესებულებაში.
როგორც მოგეხსენებათ, აღნიშნულ პაციენტთა შორის მრავლად არიან განსაკუთრებით მძიმე კატეგორიის  დანაშაულის ჩამდენი პირები (მათ შორის, განზრახ მკვლელობა დამამძიმებელ გარემოებებში ჩადენილი განსაკუთრებული სისასტიკით, სხვა დანაშაულის დაფარვის მიზნით, ასევე, ადამიანის გატაცება, ყაჩაღობა, ასევე, პირები, რომლებმაც იზოლაციის პირობებშიც კი მოახერხეს დანაშაულის ჩადენა  და სხვა), რომელთა მართვა სირთულეს წარმოადგენს თავად სასჯელაღსრულების დაწესებულებისთისაც კი, არათუ, სამედიცინო დაწესებულებაში, რომელსაც არ გააჩნია შესაბამისი ინფრასტრუქტურა, არც მატერიალურ-ტექნიკური ბაზა. აღსანიშნავია, ასევე, რომ ზემოაღნიშნულ სამედიცინო დაწესებულებას უწევს აღნიშნული პაციენტების მოვლა სხვა სომატური დაავადებების გამოვლენის შემთხვევაში, მათ შორის, ტრანსპორტირება სხვა, შესაბამისი სამედიცინო სერვისის მიმწოდებელ დაწესებულებებში, გამოკვლევების და/ან მკურნალობის მიზნით. 
ზემოაღნიშნული ღონისძიებები საჭიროებს შესაბამის ტექნიკურ და მატერიალურ უზრუნველყოფას, რაც ფსიქიკური ჯანმრთელობის სახელმწიფო პროგრამის მწირი დაფინანსების პირობებში წარმოადგენს სერიოზულ დამაბრკოლებელ გარემოებას. შესაბამისად, ჩვენი თხოვნა, არანებაყოფლობითი ფსიქიატრიული დახმარების მიწოდების პროცესში საქართველოს სასჯელაღსრულებისა და პრობაციის სამინსიტროს ჩართულობის შესახებ, ეხება, სწორედ პაციენტთა დაცვა-ბადრაგირებაში ტექნიკურ და მატერიალურ თანადგომას თქვენი მხრიდან, რათა სამომავლოდ აღნიშნული სერვისი გახდეს ბევრად უფრო დახვეწილი, უსაფრთხო და შეესაბამებოდეს დადგენილ სტანდარტებს.

